
“Io sono FVG”, 
provocazion 
antifurlane

Dree Valcic

E chi o vignìn ai prins 
responsabii, ven a stâi a cui 
che ae �n al à dât la vie libare 
a cheste operazion grame e si 
‘nd è ancje svantât. Sì, parcè 
che e je la politiche che e paie, 
che e decît la iniziative.
�� D uncje o podìn dî che il 
president Fedriga al à la plene 
responsabilitât di ce che al è 
daûr a sucedi.
�� L a robe no mi maravee 
par une serie di motîfs che 
cumò o provi a listâ.
�� I ntal logo al è il tricolôr, 
invezit l'element regjonâl plui 
rapresentatîf dal pont di viste 
istituzionâl, o ben la acuile, 
al ven dispierdût intun dissen 
che al ricuarde – cjale ce câs 
– la plante di Vignesie cu lis 
sôs isulis e canâi, ma soredut 
no si enfatize, no si rimarche 
la peraule Friûl o furlan, ven 
a stâi di un teritori che come 
che si sa al furnìs i prodots che 
si volaressin publicizâ.
�� D ut al �nìs intun anonim 
“Io sono Fvg” tant cjâr a cui 
che, come Fedriga e la Leghe 
salviniane, al inaghe la nestre 
specialitât intal mare magnum 
italic, cun preferencis pal Alt 
Adriatic dal assessôr Bini e di 
Agrusti.
�� N o stait a dî che o sin i 
solits furlaniscj: cu la pocjece 
di cheste zonte e paie  ancje 
Triest, ma a Barcola a àn 
confondût il logo. A pensavin 
che al fos scrit: “Je suis 
Catherine Denevue”. �

I l rocul di Pre Checo Placerean 
a Montenârs al deventarà un 
parc leterari dedicât propit 

al storic plevan autonomist dal 
piçul paîs prealpin. Il recupar dai 
rocui cun �nalitât turistiche e di 
promozion dal teritori al è un dai 
tancj progjets che l'Ecomuseu 
des aghis dal Glemonàs al sta 
puartant indenant. A Montenârs, 
une volte a jerin passe 60 rocui 
che lis fameis a dopravin par 

cjapâ i ucieluts e tirâ indenant la 
economie familiâr. In dì di vuê, a 
son passâts sù par jù 20 agns de 
leç che e à vietât chê pratiche e di 
rocui a ‘nd è restâts dome cuatri: 
chel di Manganel, chel di Spizzo, 
chel dal Puestin e chel di Pre 
Checo. Par valorizâju, l'Ecomuseu 
al à pensât ben di metiju in rêt 
midiant di un percors che ju 
coleghi, e a ognidun i à assegnât 
un rûl precîs: cussì, se chel di Pre 
Checo al devente un parc leterari 
dedicât aes sôs oparis, chel di 
Spizzo al deventarà un pont di 
osservazion de faune dulà che si 
podarà ancje restâ a durmî, chel di 
Manganel al varà un rûl museâl cu 
la pussibilitât di visionâ i imprescj 
di une volte, e chel dal Puestin al 

deventarà une ostarie tal viert de 
nature, gjestide de Pro Loco, in 
ocasion des �estis. «O vin tacât 
chest percors di valorizazion dai 
rocui – e conte Etelca Ridolfo dal 
Ecomuseu – tal 2007, midiant un 
contribût de Union Europeane che 
o vin doprât par puartâ indenant 
un ricercje storiche e etnogra�che 
cul coinvolziment de popolazion. 
In dì di vuê a son tantis lis personis 
apassionadis di ambient e di 
nature che a vegnin a visitâju. 
� Il lavôr che o vin fat al à 
coventât a gjavâi ai rocui che 
nomee di “lûcs di muart” par 

IL PROGJET

Rocui, un patrimoni furlan 
te memorie di Pre Checo

LAURA GIAVITTO

IL ROCUL DI PRE CHECO

CONCIERTS TAI ROCUI

LA UNIVERSITÂT E CJALE BANDE IL TERITORI

Une tesi di lauree sul Ecomuseu 
che al cree comunitât 

servis di Piero Cargnelutti

L’Ecomuseu des aghis dal 
Glemonàs, un progjet 
fondamentâl par coinvol-

zi la popolazion inte conservazion 
e valorizazion dai bens culturâls e 
dal paisaç. Lis tantis iniziativis fatis 
dal Ecomuseu dal Glemonàs a son 
aromai cognossudis, ma di cumò e 
je a disposizion une tesi di lauree 
che e spieghe ben la impuartance 
di cheste realtât. La tesi si clame 
“Ecomusei tra patrimonio, comu-
nità e territorio. L'Ecomuseo delle 
Acque del Gemonese: la partecipa-
zione nei processi di costruzione di 

identità interculturali”. Le à scrite 
Laura Giavitto, 24 agns, di Glemone: 
cun chel lavôr, che al à vût tant che 
relatôr il professôr Andrea Guaran, 
la zovine si è laureade ai 30 di 
Març te Universitât dal Friûl. Laura 
Giavitto è à seguît il cors magjistrâl 
di “Comunicazion integrade par im-
presis e organizazion” de facoltât di 
relazions publichis di Gurize. La sô 
tesi e je il prin lavôr che al fronte la 
storie dal Ecomuseu dei aghis, che 
al è atîf za di 20 agns tal Glemonàs: 
«E je un realtât – e spieghe Laura 
– che o cognòs ben, viodût che o 

colabori cun lôr di trê agns. Tal stes 
timp, o condivît i valôrs di tutele e 
di valorizazion dal teritori: ancje 
par chest, o ai cjapât la ocasion di 
studiâlu par laureâmi ma ancje par 
lassâ un imprest che al pues jessi 
util pal stes Ecomuseu». Te sô tesi, 
la studiose glemonate e à dedicât un 
prime part ae storie dal Ecomuseu, 
cuntune atenzion su la legjislazion 
dal setôr e une buine ilustrazion dal 
rûl che al à inte tutele e inte divulga-
zion dal patrimoni des comunitâts 
là che al è inserît, ven a stâi i Comuns 
di Glemone, Buie, Osôf, Dartigne, 
Maian e Montenârs: par puartâ in-
denant il studi, la studiose glemona-
te si è siervide ancje di cuistionaris 
soministrâts aes personis. 
� La seconde part e je invezit de-
dicade aes mapis di comunitât, une 
ativitât partecipative che l'Ecomu-
seu al à inviât di timp pai câs di Gôt 
di Glemone e a Montenârs. Cumò 
Giavitto e sta daûr ae mape de co-
munitât di Susans di Maian che si 
vûl realizâ: «Lis mapis di comunitât 
– e dîs Giavitto – a son imprescj im-
puartants che a coventin par rindi 
la comunitât cussiente dal so teri-
tori. Al è un percors che al permet 
aes personis di confrontâsi cu la lôr 
storie e cun chê dal teritori là che a 
vivin. Di chê altre bande, une mape 
di comunitât e devente utile ancje 
par une aministrazion publiche, par 
esempli cuant che e vûl programâ in-
tervents coordenâts sul teritori. Par 
chel che al inten il progjet di Maian, 
purtrop al veve di partî te Vierte ma 
cu la emergjence dal corona virus 
o vin scugnût fermâsi e cumò o sin 

daûr a lavorâ par tornâ a partî». Al 
è propit midiant dal coinvolziment 
diret de int che un operadôr ecomu-
seâl al rive adore a creâ une mape 
di comunitât, tirant sù il savê de 
popolazion, coordenantlu e ae �n 
inserintlu intune uniche mape: «Il 
facilitadôr – e spieghe Giavitto – che 
al lavore su la mape, al à il compit di 
negoziâ lis informazions che al tire 
dongje: al scuen favorî la plui gran-
de partecipazion pussibile e ae �n 
rivâ a di une rapresentazion condi-
vidude. Ogniun al à ciertis sensibi-
litâts e atenzions, ma la mape �nâl 
e scuen rapresentâ ducj». Cussì al 
è stât pe mape di Montenârs, dulà 
che si à rivât a coniugâ lis istancis 
de popolazion cun chês de amini-
strazions. Ta chel câs, cuntune co-
munitât di 500 personis, si à vude 
une grande partecipazion viodût 
che ae �n lis mapis a son stadis dôs: 
une par Montenârs e une pal borc 
di Flaipan. A Susans, i numars a son 
un pôc plui grancj ma za i prins con-
tats a àn puartât Giavitto a proponi 
un model gnûf di mape, chê “inter-
culturâl”: «Inte societât di vuê – e 
spieghe – no si pues lavorâ dome 
cuntune componente, viodût che 
ancje tai nestris paîs a vivin perso-
nis cun divignincis diviersis. Ogniun 
al à un so model di comunicâ, di dâ 
impuartance a une robe pluitost che 
a une altre. Al è clâr che in chest câs 
al è plui di�cil rivâ a di une rapresen-
tazion condividude, ma al è pussibil. 
Dispès si fasin indenant lis personis 
plui anzianis che a son impuartantis 
pal savê che a trasmetin, ma bisugne 
visâsi che al è impuartant coinvolzi 
ancje i zovins». Cumò che e à �nît 
i studis, Laura Giavitto e lavore in-
tune bancje ma e va indenant a co-
laborâ cul Ecomuseu des aghis: «Jo 
che o soi vignude a Glemone cu la 
mê famee che o vevi 16 agns – e con-
te Giavitto – cul Ecomuseu o ai vût 
la oportunitât di cognossi il teritori 
sot ponts di viste che non varès mai 
pensât. Al è stât par me biel ancje 
viodi la buine rispueste e partecipa-
zion de int aes tantis iniziative che 
a son stadis inmaneadis dilunc vie 
dai agns». �

deventâ paisaç cu lis sôs olmis 
antropichis di visitâ. E po, disìnlu: 
ancje Pre Checo nol leve tal so 
rocul dome pai ucieluts, ma 
ancje par puartâ indenant lis sôs 
leturis te pâs dal bosc». Si sa che 
i rocui une volte a coventavin 
par copâ i ucieluts, une pratiche 
che vuê e je vietade ma ancje 
condanade in gracie de plui alte 
sensibilitât sul teme dal rispiet 
de nature dal mont di vuê. Pal 
Ecomuseu, chest nol à volût dî 
che si veve di scancelâ dut, ma 
al jere impuartant mantignî une 
testemoneance dal passât furlan. 

Chest an, par vie de emergjence 
no si à fat la �este dai rocui 
inmaneade de Pro Loco, ma 
l'Ecomuseu al organize concierts 
in chei lûcs, in particolâr tai rocui 
di Spizzo e di Pre Checo: ai 21 di 
Jugn al à sunât il grup glemonat 
dai “Parcè no?”, ae �n di Lui e je 
stade la volte di un grup rosean, in 
Avost si fasarà musiche classiche, 
e in Setembar e je in program la 
esibizion di un grup ocitan, in 
colaborazion cul Ecomuseu di Val 
Stura. «I rocui a son un patrimoni 
de comunitât di Montenârs – e 
spieghe Etelca Ridolfo –, e il 
patrimoni no si bute mai vie. Tai 
agns o vin ancje cirût di rindi i 
rocui ponts di osservazion de 
avifaune pai ricercjadôrs, ma la 
posizion no jere avonde buine. 
Cumò o lin indenant cul progjet 
indreçât a metiju in rêt, cu la poie 
e cu la colaborazion dal Comun. 
Dal sigûr, vê bandonade la coparie 
di ucieluts e vê cjatât gnovis formis 
par doprâju, al è stât un grant pas 
culturâl par ducj». (p.c.)  �

Par viodi chei altris contignûts
de “La Patrie dal Friûl”,

abonaitsi. Dutis lis informazions si cjatin sul sît 
www.lapatriedalfriul.org

 Per vedere gli altri contenuti 
de “La Patrie dal Friûl”, 

abbonatevi. Tutte le informazioni si trovano sul sito 
www.lapatriedalfriul.org

Che tu sedis za abonât o che tu le vedis lete dome cualchi volte, 
aboniti o rinove l'abonament a un mensîl unic: 

almancul une volte al mês, lei par furlan!


